
Shri Mahakaal Aisa Vardaan Do
Gunagaan tumhaara sunaata rahoon,
Sansaar mein jab jab janam mile,
To Mahakaal nagari mein aata rahoon,
Shri Mahakaal aisa vardaan do,
Gunagaan tumhaara sunaata rahoon.

Kisi bagiya ki daali ka phool banu,
To Mahakaal nagari mein khilta rahoon,
Kinhi haathon se toda jaaun agar,
Shiv mandir mein khushboo udaata rahoon,
Shri Mahakaal aisa vardaan do,
Gunagaan tumhaara sunaata rahoon.

Sangemarmar ka koi jo patthar banu,
To Mahakaal mandir pe sajta rahoon,
Koi paani se mujhko dhoya kare,
Shiv mandir ki shobha badhaata rahoon,
Shri Mahakaal aisa vardaan do,
Gunagaan tumhaara sunaata rahoon.

Gar sarpon ki yoni mein jeevan mile,
Shivji ke gale se main lipta rahoon,
Aathon yaam hi seva karta rahoon,
Shiv mastak pe phan ko phailaata rahoon,
Shri Mahakaal aisa vardaan do,
Gunagaan tumhaara sunaata rahoon.

Gar Kshipra salila ka paani banu,
To Mahakaal nagari mein bahta rahoon,
Bhakt bhar bhar ke gaagar chadhaate rahein,
Mahakaal ke charan dhulaata rahoon,
Shri Mahakaal aisa vardaan do,
Gunagaan tumhaara sunaata rahoon.

Shiv Bhole ke pyaale ki bhangiya banu,
Shiv honton se mujhko lagaaya kare,
Gar Bhole ke haathon ka damroo banu,
Shiv haathon se dam dam bajaaya kare,
Shiv bhakton pe aashish barse sada,
Aisi arzi main Shiv se lagaata rahoon,
Shri Mahakaal aisa vardaan do,
Gunagaan tumhaara sunaata rahoon.

Jab praan pakheru ye udne lage,
Is tan ko mere jab jalaane lage,
Bhasm Bhole ko meri chita ki lage,



Dhanya jeevan ko apna banaata rahoon,
Shri Mahakaal aisa vardaan do,
Gunagaan tumhaara sunaata rahoon.

Shri Mahakaal aisa vardaan do,
Gunagaan tumhaara sunaata rahoon,
Sansaar mein jab jab janam mile,
To Mahakaal nagari mein aata rahoon,
Shri Mahakaal aisa vardaan do,
Gunagaan tumhaara sunaata rahoon.

